
 Аннотация
Мақолада пиллачилик соҳасида Ўзбекистоннинг дунё бўйича тутган ўрни, пилла етиштириш ва унга 

дастлабки ишлов бериш технологияларининг тахлили, хозирги кунда пиллага дастлабки ишлов беришда 
қўлланилиб келинаётган технология ва техник қурилмалар хақида маълумотлар келтирилган. Тут ипак қурти 
ғумбагини жонсизлантиришда ўта юқори частотали (ЎЮЧ) электр магнит майдон таъсиридан фойдаланиш 
таклифи, ўта юқори частотали (ЎЮЧ) электр магнит майдон таъсиридан фойдаланиб тут ипак қурти ғумба-
гини жонсизлантирувчи электр технологик қурилмасининг техник кўрсатгичлари, ва ушбу қурилманинг амал-
даги СК-150К пилла ғумбагини жонсизлантириш қурилмасига нисбатан иқтисодий самарадорлиги баҳолан-
ган, олиб борилган тадқиқот ишлари натижасида эришилган иқтисодий самарали усул ёритиб берилган. Тут 
ипак қурти ғумбагини жонсизлантиришда ўта юқори частотали (ЎЮЧ) электр магнит майдон таъсиридан 
фойдаланиб ўтказилган тадқиқотлар натижасига кўра ишлов бериш электр энергияси сарфи соатига 21, 
кВт*с гача камайтирилган ва амалдаги технологияга нисбатан тоннасига 544 450 сўм тежаш имконияти 
яратилганлиги ёритиб берилган.

Таянч сўзлар. Тут ипак қурти, дастлабки ишлов,жонсизлантириш, СК-150К, КСК-4,5, Ямато-Санко, буғ 
морилкаси ва симплекс қуритгич, қуруқ пилла, пилла намлиги, ўта юқори частотали (ЎЮЧ) электр магнит 
майдони.

ЭКОНОМИЧЕСКАЯ ОЦЕНКА НОВОЙ ЭНЕРГОСБЕРЕГАЮ-
ЩЕЙ ЭЛЕКТРОТЕХНОЛОГИИ АНЕСТЕЗИИ ГРИБКОВ 

ТУТОВОГО ЩЕЛКОПРЯДА
У.А.Халикназаров - доцент, А.А.Турдибоев - PhD, доцент, Д.М.Акбаров - ассистент.
Ташкентский институт инженеров ирригации и механизации сельского хозяйства

Аннотация
В статье представлена информация о месте Узбекистана в мире в области коконов, дан анализ техноло-

гий выращивания и первичной обработки коконов, технологий и технических устройств, используемых в на-
стоящее время при первичной обработке коконов. Предложение об использовании электромагнитного поля 
ультравысокой частоты (УФ) для анестезии тутового шелкопряда, технические характеристики электротех-
нического устройства для их анестезии тутового шелкопряда с использованием электромагнитного поля 
ультравысокой частоты (УФ) и реализация этого устройства СК-150K пилонов оценивалась экономическая 
эффективность устройства, выделен рентабельный метод, достигнутый в результате исследовательской 
работы. По результатам исследований с использованием электромагнитного поля ультравысокой частоты 
(УФ) для анестезии тутового шелкопряда, потребление энергии на обработку было снижено до 21 кВт∙ч, что 
позволяет сэкономить 544 450 сумов на тонну по сравнению с существующей технологией.

Ключевые слова. Тутовый шелкопряд, предварительная обработка, анестезия, СК-150К, КСК-4,5, Яма-
то-Санко, паровой отпариватель и симплекс сушилка, сухой кокон, влажность кокона, ультравысокочастот-
ное (УВЧ) электромагнитное поле.

ECONOMIC ASSESSMENT OF A NEW ENERGY-SAVING 
ELECTRICAL TECHNOLOGY FOR THE ANESTHESIA OF 

SILKWORMS 
O.A.Khaliknazarov - associate professor, A.A.Turdiboev - PhD, associate professor, D.M.Akbarov - assistant.
Tashkent Institute of Irrigation and Agricultural Mechanization Engineers

Abstract
The article provides information on the role of Uzbekistan in the world in the field of cocoons, the analysis of 

cocoon cultivation and primary processing technologies, technologies and technical devices currently used in 
primary cocoon processing. Suggestion of the use of ultra-high frequency (UV) electromagnetic field in the anes-

thesia of mulberry silkworm, technical specifications of the electrotechnical device for anesthesia of mulberry 
silkworm using ultra-high frequency (UV) electromagnetic field, and the implementation of this device SK-150K pilons 
The cost-effectiveness of the device was assessed, the cost-effective method achieved as a result of the research 
work is highlighted. According to the results of studies using the use of ultra-high frequency (UV) electromagnetic 
field in the anesthesia of mulberry silkworm moth, the processing energy consumption was reduced to 21, kWh, 
saving 544,450 soums per ton compared to the current technology.

Keywords. Mulberry silkworm, pre-treatment, anesthesia, SK-150K, KSK-4.5, Yamato-Sanko, steam mortar 
and simplex dryer, dry cocoon, cocoon moisture ultra-high frequency (UHF) electromagnetic field.

Кириш. Қишлоқ хўжалигининг етакчи тармоқла-
ридан бири бу пилла хомашёсини етишти-

риш натижасида ундан сифатли ипак маҳсулотлари 
ишлаб чиқариш хисобланади. Бу борада дунёнинг 
бир нечта мамлакатларида ўзига хос технологиялар 
қўлланилиб келинмоқда. Бугунги кунда дунёнинг 60 
дан ортиқ мамлакатларида пилла тайёрлаш, табиий 
ипак ишлаб чиқариш ва қайта ишлаш билан шуғул-
ланади. Хусусан, Хитой, Ҳиндистон, Ўзбекистон, Та-
иланд, Бразилия, Вьетнам, Шимолий Корея ва Эрон 
каби давлатлар ўз иқтисодиётларини пилла етишти-
риш, ундан хом ипак ишлаб чиқариш ҳамда пилла 
хомашёсини сотиш эвазига мустаҳкамламоқдалар. 
1-жадвалда 2016 йилдан буён энг кўп пилла етишти-
радиган 10 та давлат келтирилган. 1-жадвал.

Дунёдаги энг кўп пилла етиштирувчи давлатлар 
(тоннада)

Халқаро пиллачилик коммисиясининг статистик 
маълумотларига кўра, пилла етиштириш ва хом ипак 
ишлаб чиқариш бўйича Ўзбекистон Хитой ва Ҳинди-
стондан кейин учинчи ўринда. Албатта, бугунги кун-
да пиллачилик тармоғида эришаётган натижалар 
рақамларда ижобий кўзга ташланса-да, аммо, ҳали 
ҳал этилиш лозим бўлган вазифалар мавжуд.

Кўриб чиқилаётган муаммонинг ҳозирги ҳолати 
тахлили. Тут ипак қурти пилласидан олинадиган 
табиий ипак энг кенг тарқалган тури ҳисоблана-
ди. Ипак қурти ривожланишнинг тўрт босқичидан 
ўтади: тухум шакли, қурт шакли, ғумбак ва капа-
лак. Ёзда урғочи (капалак) қўйган тухумлар келаси 
йилнинг баҳоригача совуқ ҳароратда +2 дан -4 ° 
C гача бўлган ҳароратда сақланади. Баҳорда тут 
дарахти барг чиқариб, яшил ранга киргандан сўнг, 
0,5 мг дан ортиқ бўлмаган ипак қурти тухумлари 
жонлантирилади.

Ипак қурти тут барглари билан озиқланади ва 
жуда тез ривожланади (пилла ўраш вақтигача, 
пилла қуртининг массаси 10 000 баробардан зиёд 
кўпаяди) ва озуқа моддаларини тўплайди. Ипак 
қуртининг хаётийлик даври беш ёш ва тўрт даврдан

иборат бўлади (бешинчи давр пилла ичида ўтади). 
Вояга этган ипак қурти озиқланишдан тўхтайди ва 
пилла ўрашни бошлайди. (2 кундан 5 кунгача) ва 
пилла ичида ғумбакка айланади. Охирги босқичда 
эса ипак қурти капалакка айланади. Қуйида келти-
рилган 1-расмда ипак қуртининг тухум шаклидан то 
капалакка айланишигача бўлган даври тасвирлан-
ган. [6,7,8].

Ипак қуртлари оммавий пилла ўраганидан кейин те-
риб олинади (8-9 кун ичида) ва пиллани қайта ишлаш 
корхоналарига жўнатилади. Бу вақт оралиғида пилла 
ичидаги ғумбак пиллани тешиб чиқмайди ва пилла си-
фатига зарар етказмайди.[9,10,11]

1-расм. Тут ипак қуртининг тухумдан  капалакка айланиш 
жараёнларининг кетма-кетлиги.

Пиллани қайта ишлаш корхоналарига қуйидаги 
кетма-кетлик асосида қайта ишланади. (2-расм)

2-расм. Пиллани қайта ишлаш корхоналарига 
пиллага дастлабки ишлов бериш технологиясининг 

кетма-кетлиги.

Республикамизда пиллани қуритишга мўлжал-
ланган СК-150К, КСК-4,5, Ямато-Санко, буғ морил-
каси ва симплекс каби агрегатлари мавжуд бўлиб, 
уларнинг умумий сони 491 донани ташкил этади            
(3-расм). Бироқ, шундан 80%и (395 дона агрегат) 
ишга яроқли ҳолда бўлиб, пиллага дастлабки ишлов 
беришда қўлланилмоқда.[12,13,14]

3-расм. Республикада мавжуд бўлган барча турдаги пилла 
қуритиш агрегатларининг улуши

Расмдан кўриниб турибдики, мавжуд пилла қу-
ритгичларининг 82,1%ини СК-150К конвейерли агре-
гатлари ташкил қилади. [15]

Ушбу агрегатларда юқори 110-1200С иссиқ ҳаво 
таъсирида пиллаларга дастлабки ишлов берилади. 
Тошкент ирригация ва қишлоқ хўжалигини механи-
зациялаш муҳандислари институтида ўтказилган 
тадқиқотлар шуни кўрсатадики, агрегатнинг тўлиқ 
металлдан иборатлиги сабабли, уни ишга тайёрлаш- 
қуритиш камерасини керакли ҳароратга етгунича 
қиздириш узоқ вақтни (2-3 соат) талаб этади. Қури-
тиш камераси деворларининг тўлиқ металл юзадан 
ташкил топганлиги боис, пиллаларга таъсир этаёт-
ган иссиқ ҳаво ҳарорати ошиб кетади ва конвейер 
юзаси бўйича нотекис тақсимланишига олиб кела-
ди. Бу ўз навбатида ишлаб чиқариш харажатларини 
ошириб, пилла қобиғи ҳамда ғумбагининг табиий си-
фатига салбий таъсирини кўрсатади.[16,17]

Масаланинг қўйилиши. Тирик пилла ғумбагини 
жонсизлантириш ва қуритиш жараёнида унга узоқ 
вақт давомида таъсир этаётган юқори ҳароратли 
иссиқ ҳаво пилла қобиғининг технологик хусусияти-
га салбий таъсир этиб, хом ипак чиқиш миқдорини 
камайтирмоқда, ундаги қўлланилаётган агрегатлар-
нинг аксарият қисми жисмонан ва маънавий жиҳат-
дан эскирганлиги, бу эса, хом ашёни қайта ишлаш 
сифатининг пасайишига, ишлаб чиқариш харажатла-
рини ошираётганлиги боис, уларни янгилаш, модер-
низациялаш ёки янги энергия тежамкор электр тех-
нологияларни қўллаш устида илмий изланишларни 
олиб бориш заруратини тақозо этади.[18]

Ечиш усули. Пиллага дастлабки ишлов беришда 
пилла қобиғининг ҳаво, сув ўтказиш, ва технологик 
хусусиятларини, шу билан биргаликда хом ипакнинг 
физик– механик ва кимёвий хусусиятларини инобат-
га олган холда ўта юқори частотали (ЎЮЧ) электр 
магнит майдон билан ишлов беришни таклиф этил-
ди. Таклиф этилаётган ўта юқори частотали (ЎЮЧ) 
электр магнит майдон электр технологияси ёрдами-
да тирик пилла  ғумбагини  жонсизлантириш  бўлиб,

бу усулда юқори частотали электр магнит майдон-
да пайдо бўладиган ички иссиқлик алмашниуви на-
тижасида ғумбакнинг жонсизланиши содир бўлади. 
Пилла қобиғининг ичидаги тирик пилла ғумбагининг 
ўзида ички иссиқлик алмашинув жараёни содир бў-
лиши ва қобиқ хусусиятларига салбий таъсир эт-
маслик, ишлов берилаётган манба частота параме-
трларини танлашга, электр майдон кучланишига ва 
ишлов бериш давомийлигига боғлиқ. Пилла ичидаги 
ҳароратни ошириш ва конвект усули билан ташқа-
рига чиқариш учун, 2450 мГц частотали ўзгарувчан 
токда 30 секунд давомида ишлов берилиши лозим. 
Шундагини пилла қобиғи қизимасдан ғумбакнинг 
жонсизланишига эришилади. Бунда пилла 13-15 % 
вазни йўқотади ва сояда қуритиш даври 15-20 кунга-
ча қисқаради.Ўтказилган тажрибалар учун Ипакчи-1 
ва Ипакчи-2 дурагай навлари олинган. [19]

Пилла ичидаги тирик ғумбакни жонсизлантиришда 
ўта юқори частотали (ЎЮЧ) электр магнит майдон би-
лан ишлов бериш қурилмаси ва ишлаб чиқариш шаро-
итида ўтказилган тажрибалардан лавҳалар 4-расмда 
келтирилган.

4-расм. Пилла ичидага тирик ғумбакни жонсизлантиришда 
ўта юқори частотали (ЎЮЧ) электр магнит майдон 
билан ишлов бериш қурилмасининг ишлаш жараёни

Қурилма 380/220В кучланиш, 50 Гц тармоқ часто-
тасида ишлайди. Қурилманинг ўрнатилган қуввати 
3кВт, энергия истеъмоли 2,1 кВт∙с, ишлаб чиқариш 
унумдорлиги 12кг/соат.

Натижалар таҳлили ва мисоллар. Тут ипак 
қурти ғумбагини жонсизлантиришда ўта юқори ча-
стотали (ЎЮЧ) электромагнит майдон билан ишлов 
бериш қурилмаси Қуйи Чирчиқ туман “ТСТ Агрокла-
стер” МЧЖ га қарашли пиллани қайта ишлаш корхо-
насида синовдан ўтказилди. Иқтисодий самарадор-
лик тут ипак қуртини жонсизлантиришда қўлланилиб 
келинаётган амалдаги технология ва ўта юқори ча-
стотали (ЎЮЧ) электромагнит майдон билан ишлов 
бериш билан олинган натижалар асосида ҳисоблан-
ди. 1-жадвалда Тут ипак қурти ғумбагини жонсизлан-
тиришда қўлланиладиган ускуналарнинг номлари ва 
1 тонна маҳсулотни қайта ишлашга сарфланадиган 
электр ва иссиқлик энергияси миқдорлари келтирил-
ган. (2-жадвал)

2-жадвал.
Тут ипак қурти ғумбагини жонсизлантириш 

технологик жараёни ва унга сарфланадиган энергия 
миқдорлари 

Юқорида келтирилган жадвалга асосланиб тут 
ипак қурти ғумбагини жонсизлантириш жараёнида 
қўлланиладиган ускунанинг 1 тонна маҳсулотни қай-
та ишлашда ва ишлов берилган маҳсулот миқдори 
учун сарфланаётган солиштирма электр ва ёқилғи 
миқдори қуйидаги ифода орқали аниқланади.

                                                                               (1)

бу ерда: Pi –ускунанинг қуввати;  Аi – ускунанинг            
1 соатда маҳсулотни қайта ишлаш унумдорлиги; 

СК-150К қурилмасида 1 тонна тут ипак қурти ғум-
багини жонсизлантириш учун солиштирма электр 
энергияси ва дизель ёқилғиси сарфи ҳисобланади.

Таклиф қилинаётган ўта юқори частотали электр 
магнит майдон билан ишлов бериш қурилмасида 
1 тонна тут ипак қурти ғумбагини жонсизлантириш 
учун солиштирма электр энергияси сарфи ҳисобла-
нади.

Бугунги кунда ишлаб чиқариш корхоналари 
учун 1 кВт∙соат электр энергиясининг нархи 450 
сўмлигини  инобатга олсак, СК-150К қурилмасида 
1 тонна тирик пиллани қайта ишлаш учун 43 200 
сўм; Дизель ёқиғисининг нархини 5 800 сўмлигини 
инобатга олсак 580 000 сўм сарфланади.

Таклиф қилинаётган ўта юқори частотали 
электр магнит майдон билан ишлов берилса 78 
750 сўм сарфланади.

Амалдаги ва таклиф этилаётган технология 
бўйича 1 тонна тут ипак қуртини ғумбагини жон-
сизлантириш учун солиштирма сарфларини 
фарқи аниқланади.

Агар ўртача қувваттдаги пиллани қайта ишлаш 
корхонаси бир мавсумда 60 тонна пиллани қайта 
ишласа;

Бир мавсумда 32667000 сўм тежалади. 
Бу олинган фойдадан ўта юқори чатотали ишлов 

бериш қурилмасининг нархи 5825000 сўмни айирсак, 
кутилаётган бир мавсумдаги иқтисодий самарадорлик 
26842000 сўмни ташкил қилади.

Хулоса. Ўтказилган изланишлар ва таҳлиллар 
шуни кўрсатадики Ўзбекистон пилла етиштириш бўй-
ича дунёда 3-ўринни эгаллаб туришига қарамасдан, 
пиллага дастлабки ишлов бериш яъни  пилла ичи-
даги тут ипак қурти ғумбагини жонсизлантиришнинг 
энергия самарадор технологияси мавжуд эмас. Бу-
гунги кунда пиллани қайта ишлаш корхоналарида 
қўлланилиб келинаётган технологик ва техник қурил-
маларнинг энергия харажатлари жуда юқори бўли-
ши билан бир қаторда қайта ишланганида пилланинг 
сифат кўрсатгичларига салбий таъсир кўрсатмоқда. 

Тут ипак қурти ғумбагини жонсизлантиришда ўта 
юқори частотали (ЎЮЧ) электр магнитли майдон 
таъсирларидан фойдаланиш амалдаги технология-
га нисбатан бир неча баробар энергия теэамкор бў-
либ пиллани қайта ишлаш учун соатина 34,8 кВт*с 
электр энергияси ёки  36,5 литр дизель ёқилғиси ўр-
нига 2,1 кВт*с электр энергияси истеъмол қилади ва 
тоннасига 544 450 сўм тежаш имкониятини яратади. 
Бундан ташқари пилланинг сифат кўрсатгичларига 
био-физиологик салбий таъсир қўрсатмайди.

